ԱՄՓՈՓԱԹԵՐԹ

«ՄԱՍՆԱԳԻՏԱԿԱՆ ՀԱՆՁՆԱԺՈՂՈՎԻ ԿԱՆՈՆԱԴՐՈՒԹՅՈՒՆԸ ՍԱՀՄԱՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1. ՀՀ ֆինանսների նախարարություն
	15.04.2022 թ.

	
	N  01/11-1/6422-2022

	Հիմք ընդունելով «Գնահատման գործունեության մասին» օրենքի (այսուհետ՝ Օրենք) 23-րդ հոդվածի 2-րդ մասի 1-ին կետը՝ անհրաժեշտ է նախագծի վերնագրում և բովանդակությունում «սահմանելու» բառն իր համապատասխան հոլովաձևերով փոխարինել «հաստատելու» բառով՝ ևս համապատասխան հոլովաձևերով:

Նախագծի 1-ին կետով սահմանվող՝ Գնահատման մասնագիտական հանձնաժողովի կանոնադրության 3-րդ կետի համաձայն՝ Հանձնաժողովը ստեղծվում և նրա անդամների գործունեությունը դադարեցվում է Օրենքի 23-րդ հոդվածի 2-րդ մասի 1-ին կետով սահմանված կարգով: Այս կապակցությամբ հայտնում ենք, որ Օրենքի վկայակոչված մասում առկա չէ գործունեության դադարեցման կարգ (բացառությամբ ռոտացիոն կարգի):
	Չի ընդունվել:
«Գնահատման գործունեության մասին» օրենքի 23-րդ հոդվածի 2-րդ մասի 1-ին կետի վերջին նախադասության մեջ հստակ նշված է, որ Կառավարությունը սահմանում է մասնագիտական հանձնաժողովի կանոնադրությունը:
Օրենքի 23-րդ հոդվածի 2-րդ մասի 1-ին կետում սահմանված ռոտացիան, ինչպես նշված է կարծիքում, արդեն կարգ է: Ավելացնենք, որ կանոնադրության 3-րդ կետն ընդհանուր դրույթ է, որի մանրամասները կարգավորվում են 3-րդ գլխի նորմերով:

	2. ՀՀ էկոնոմիկայի նախարարություն 
	19.04.2022 թ.
N 01/5751-2022

	1. Նախագծի վերնագրից, 1-ին կետից, հավելվածի վերնագրից և հավելվածի 1-ին կետից անհրաժեշտ է հանել «գնահատման» բառը՝ հաշվի առնելով «Գնահատման գործունեության մասին» օրենքի 23-րդ հոդվածի 2-րդ մասի 1-ին կետը, համաձայն որի՝  մասնագիտական հանձնաժողովի կանոնադրությունը և գնահատման հաշվետվությունների ուսումնասիրությունների իրականացման կարգը սահմանում է Կառավարությունը,
	Չի ընդունվել:
  Հաշվի առնելով ՀՀ վարչապետի 2022 թվականի փետրվարի 18-ի N 196-Ա որոշմամբ հաստատված հավելվածի 3-րդ կետի պահանջը: 

   Բացի այդ Օրենքում սահմանված է մասնագիտական հանձնաժողովի հասկացությունը տվյալ օրենքի տեսանկյունից և օրենքի ամբողջ տեքստում ըստ էության օգտագործվում է կրճատ անվանումը: Կանոնադրության էությունը պարզորոշ դարձնելու համար բացառապես նշված կետերում են օգտագործվում «գնահատման» բառը:

	2. Նախագծի 2-րդ գլուխը առաջարկում ենք խմբագրել՝ տարանջատելով նպատակներն ու խնդիրները, 
	Չի ընդունվել:
   Նախագծի 5-րդ կետից ակնհայտ է, որ նպատակը նշված խնդիրների լուծումը և համապատասխան արդյունք ապահովելն է:

	3. Նախագծի 10-րդ կետի 1-ին ենթակետի անհրաժեշտությունը բացակայում է՝ հաշվի առնելով, որ 8-րդ կետով հստակ թվարկված են հանձնաժողովի կազմում ընդգրկվելու պահանջները
	Չի ընդունվել:
   Նախագծի 8-րդ կետի և 10-րդ կետի 1-ին ենթակետի համակցությունը ունի գործնական նշանակություն այն առումով, որ անձը, ով բավարարում է 8-րդ կետի պահանջներին կարող է նշանակվել Հանձնաժողովի անդամ, հակառակ դեպքում 10-րդ կետի 1-ին ենթակետի հիման վրա տվյալ անձը ենթակա չէ նշանակման: Բացի այդ հարցին պետք է անդրադառնալ նաև 11-րդ կետի տեսանկյունից:

	4. Նախագծի 13-րդ կետի 2-րդ ենթակետում «Օրենքի 23-րդ հոդվածի 1-ին մասի» բառերն անհրաժեշտ է խմբագրել, հաշվի առնելով, որ Օրենքի 23-րդ հոդվածի 1-ին մասը կետեր չունի,
	Ընդունվել է:
Նախագծի 13-րդ կետի 2-րդ ենթակետում «1-ին մասի» բառերը փոխարինվել են «2-րդ մասի» բառերով: 

	5. Նախագծի 19-րդ կետի 2-րդ ենթակետն անհրաժեշտ է հանել, քանի որ նշված դրույթը արդեն իսկ ամրագրված է նախագծի 16-րդ կետում։
	ՉԻ ընդունվել:
   Նախագծի 16-րդ կետը կարգավորում է արձանագրությանը ներկայացվող պահանջները, իսկ 18-րդ և 19-րդ կետերը՝ Հանձնաժողովի նախագահի և քարտուղարի պարտականությունները: Վերջին դրույթների ուժով են նշված անձիք պարտավոր ստորագրելու արձանագրությունները: Հակառակ պարագայում կարող է ընկալվել, որ նրանք կարող են և հրաժարվել արձանագրությունը ստորագրելուց:

	3. ՀՀ տարածքային կառավարման և ենթակառուցվածքների նախարարություն
	05.04.2022 թ.

N ԳՍ/14.1/8326-2022

	Առաջարկություններ և առարկություններ չկան:
	

	4. ՀՀ պետական եկամուտների կոմիտե
	11.04.2022 թ.

N 01/3-4/24857-2022 թ.

	Առաջարկություններ և առարկություններ չկան:
	

	5. ՀՀ արդարադատության նախարարություն
	25.05.2022 թ. N 01/27.4/22543-2022

	ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ

«Գնահատման մասնագիտական հանձնաժողովի կանոնադրությունը սահմանելու մասին» Հայաստանի Հանրապետության կառավարության որոշման նախագծի վերաբերյալ

«Գնահատման մասնագիտական հանձնաժողովի կանոնադրությունը սահմանելու մասին» Հայաստանի Հանրապետության կառավարության որոշման նախագծի (այսուհետ նաև՝ Նախագիծ) վերաբերյալ հարկ ենք համարում ներկայացնել հետևյալ դիտողություններն ու առաջարկությունները.
	

	1. Նախագծի վերնագրում և Նախագծի ամբողջ տեքստում «Գնահատման մասնագիտական հանձնաժողով» բառերն անհրաժեշտ է փոխարինել «Մասնագիտական հանձնաժողով» բառերով՝ նկատի ունենալով «Գնահատման գործունեության մասին» օրենքի կարգավորումները:
	Ընդունվել է:
Նախագծում կատարվել է փոփոխություն:

	2. Նախագծին կից ներկայացված հավելվածի 2-րդ կետում անհրաժեշտ է վերանայել և խմբագրել «պարտականությունների ու իրավունքների կատարման ժամանակ պաշտպանված է արտաքին ազդեցություններից» ձևակերպումը՝ նկատի ունենալով այն հանգամանքը, որ կատարվում են միայն պարտականությունները, իսկ իրավունքները՝ ոչ թե կատարվում են, այլ իրացվում:
	Ընդունվել է:
Հավելվածի 2-րդ կետը խմբագրվել է: 

	3. Նախագծին կից ներկայացված հավելվածի 3-րդ կետով առաջարկվում է նախատեսել, որ Հանձնաժողովը ստեղծվում և նրա անդամների գործունեությունը դադարեցվում է Օրենքի 23-րդ հոդվածի 2-րդ մասի 1-ին կետով սահմանված կարգով:

Այս առումով անդրադառնալով «Գնահատման գործունեության մասին» օրենքի 23-րդ հոդվածի 2-րդ մասի 1-ին կետում ամրագրված կարգավորմանը՝ հարկ ենք համարում նշել, որ վերջինիս համաձայն՝ Լիազոր մարմինը ստեղծում է մասնագիտական հանձնաժողով և հաստատում է դրա անհատական կազմը: Մասնագիտական հանձնաժողովի կազմում ընդգրկվում են լիազոր մարմնի երկու ներկայացուցիչ և նվազագույնը հինգ տարվա գնահատողի աշխատանքային փորձ ունեցող առնվազն հինգ գնահատող` իրենց համաձայնությամբ՝ առնվազն մեկ տարի ժամկետով։ Գնահատողների ինքնակարգավորվող կազմակերպություններից յուրաքանչյուրը մասնագիտական հանձնաժողովում ընդգրկվելու նպատակով կարող է առաջարկել մեկ գնահատողի թեկնածություն, որը սույն մասի պահանջները բավարարելու դեպքում ընդգրկվում է մասնագիտական հանձնաժողովում։ Մասնագիտական հանձնաժողովի կանոնադրությունը և գնահատման հաշվետվությունների ուսումնասիրությունների իրականացման կարգը սահմանում է Կառավարությունը:

Վերոգրյալ կարգավորումից պարզ է դառնում, որ Օրենքի 23-րդ հոդվածի 2-րդ մասի 1-ին կետում ամրագրված է միայն մասնագիտական հանձնաժողովի ստեղծման կարգը, իսկ Հանձնաժողովի անդամների գործունեության դադարեցման կարգի հետ կապված դրույթներ հիշյալ նորմում առկա չեն:

Ուստի, նկատի ունենալով վերոգրյալը՝ հարկ ենք համարում նշել, որ Նախագծին կից ներկայացված հավելվածի 3-րդ կետում ամրագրված կարգավորումն անհրաժեշտ է վերանայել:
	Չի ընդունվել:
   «Գնահատման գործունեության մասին» օրենքի 23-րդ հոդվածի 2-րդ մասի 1-ին կետի համաձայն՝ Լիազոր մարմինը ստեղծում է մասնագիտական հանձնաժողով և հաստատում է դրա անհատական կազմը: Տվյալ կետը մեկնաբանելով «Նորմատիվ իրավական ակտերի մասին» օրենքի 8-րդ գլխի նորմերի և 41-րդ հոդվածի լույսի ներքո՝ ակնհայտ է դառնում, որ լիազոր մարմնի ղեկավարը անհատական կազմը հաստատելով և՛ նշանակում, և՛ ազատում է համապատասխան անձանց: Հիշյալ դրույթի հղումը նպատակ ունի հաստատելու, որ գործընթացը կատարվում է դրանով սահմանված կարգով, այդ թվում՝ լիազոր մարմնի իրավական ակտով:

	4. Նախագծին կից ներկայացված հավելվածի 6-րդ կետով առաջարկվում է նախատեսել, որ Հանձնաժողովի կազմը, պաշտոնավարման ժամկետները հաստատվում և փոփոխվում է Հայաստանի Հանրապետության կադաստրի կոմիտեի (այսուհետ՝ Կոմիտե) ղեկավարի հրամանով:

Տվյալ պարագայում անդրադառնալով «Գնահատման գործունեության մասին» օրենքի կարգավորումներին՝ հարկ ենք համարում նշել, որ հիշյալ օրենքի 23-րդ հոդվածի 1-ին մասում և 2-րդ մասի 1-ին կետում ամրագրված իրավակարգավորումների համաձայն՝ Գնահատման գործունեության ոլորտը կարգավորող և վերահսկող, ֆիզիկական անձանց գնահատման մասնագիտական որակավորում իրականացնող լիազոր մարմինը Կադաստրի կոմիտեն է: Լիազոր մարմինը` ստեղծում է մասնագիտական հանձնաժողով և հաստատում է դրա անհատական կազմը:

Վերոգրյալ կարգավորումից պարզ է դառնում, որ «Գնահատման գործունեության մասին» օրենքով Լիազոր մարմնին վերապահված լիազորությունների շրջանակներում Լիազոր մարմնին վերապահված է միայն Հանձնաժողովի կազմը հաստատելու իրավասություն, իսկ պաշտոնավարման ժամկետները հաստատելու և փոփոխելու իրավասություն վերապահված չէ:

Այս առումով նկատի ունենալով ՀՀ Սահմանադրության 6-րդ հոդվածի 1-ին մասի պահանջները, համաձայն որոնց՝ պետական և տեղական ինքնակառավարման մարմիններն ու պաշտոնատար անձինք իրավասու են կատարելու միայն այնպիսի գործողություններ, որոնց համար լիազորված են Սահմանադրությամբ կամ օրենքներով՝ հարկ ենք համարում նշել, որ Նախագծին կից ներկայացված հավելվածի 6-րդ կետում ամրագրված կարգավորումն անհրաժեշտ է վերանայել: Հիշյալ դիտողությունը վերաբերելի է նաև Նախագծին կից ներկայացված հավելվածում ամրագրված համանման բոլոր այն կարգավորումներին, որոնցով Լիազոր մարմնին վերապահվում են Օրենքով չնախատեսված լիազորություններ:
	Չի ընդունվել:
   Վերը ներկայացվել են որոշ հիմնավորումներ: Ի լրումն դրանց հայտնում ենք, որ ըստ 23-րդ հոդվածի 2-րդ մասի 1-ին կետի՝ հանձնաժողովի անդամների լիազորությունների նվազագույն ժամկետը 1 տարի է: Առավելագույն ժամկետ չի սահմանվել: Միևնույն ժամանակ նույն դրույթով Կառավարությունը լիազորվել է սահմանելու կանոնադրություն: Կանոնադրության հիման վրա լիազոր մարմինը, ղեկավարվելով «նորմատիվ իրավական ակտերի մասին» օրենքով, ընդունելու է համապատասխան ներքին կամ անհատական իրավական: Ներկայացված կարգավորման նպատակը իրավական որոշակիություն ապահովելն է և դրա միջոցով հայեցողական լիազորությունը սահմանափակելը:

	5. Նախագծին կից ներկայացված հավելվածի 7-րդ կետով առաջարկվում է նախատեսել, որ Հանձնաժողովը կազմված է առնվազն 7 անդամից՝ կոմիտեի ներկայացուցիչ հանդիսացող նախագահից, քարտուղարից, ինչպես նաև գնահատողներից (այսուհետ՝ Գնահատող):

Նախագծին կից ներկայացված հավելվածի 8-րդ կետով առաջարկվում է նախատեսել, որ՝ Հանձնաժողովի կազմում ընդգրկվում են գնահատողի գործող որակավորման վկայական, նվազագույնը հինգ տարվա գնահատողի աշխատանքային փորձ ունեցող առնվազն հինգ գնահատող` իրենց համաձայնությամբ՝ առնվազն մեկ տարի ժամկետով։

Տվյալ պարագայում նկատի ունենալով Նախագծին կից ներկայացված հավելվածի 9-րդ կետում ամրագրված կարգավորումները՝ հարկ ենք համարում նշել, որ Նախագծով պարզաբանման կարիք ունի այն հարցը, թե Նախագծին կից ներկայացված հավելվածի 7-րդ կետում ամրագրված կարգավորման իմաստով՝ Հանձնաժողովի 7 անդամների կազմում ներառված են նաև Գնահատողների ինքնակարգավորվող կազմակերպությունների կողմից առաջարկվող թեկնածուները (գնահատողները), թե ոչ: Մասնավորապես, տվյալ պարագայում Նախագծով պարզաբանման և հստակեցման կարիք ունի այն հարցը, թե Նախագծին կից ներկայացված հավելվածի 8-րդ և 9-րդ կետերում խոսքը արդյոք նույն գնահատողների մասին է, թե ոչ:

Այս առումով վերոգրյալի համատեքստում հարկ ենք համարում նշել, որ, եթե խոսքը տարբեր ընթացակարգերի շրջանակներում ընդգրկվող գնահատողների մասին է, ապա՝ Նախագծին կից ներկայացված հավելվածի 7-րդ կետում ամրագրված կարգավորումն անհրաժեշտ է վերանայել:
	Չի ընդունվել:
   Տվյալ նորմերը համակարգային կապի մեջ են և ունեն հետևյալ իմաստը. Գնահատողներն ընդգրկվում են ինքնակաարգավորվող կազմակերպությունների առաջարկների հիման վրա, իսկ այդպիսիք չլինելու դեպքում՝ լիազոր մարմնի նախաձեռնությամբ:

	6. Նախագծին կից ներկայացված հավելվածի 9-րդ կետում ամրագրված կարգավորման համաձայն՝ գնահատողների ինքնակարգավորվող կազմակերպություններից յուրաքանչյուրը մասնագիտական հանձնաժողովում ընդգրկվելու նպատակով Օրենքի 27-րդ հոդվածի 2-րդ մասի 6-րդ կետով սահմանված ժամկետում կարող է առաջարկել մեկ գնահատողի թեկնածություն, որը 8-րդ կետով սահմանված պահանջները բավարարելու դեպքում ընդգրկվում է մասնագիտական հանձնաժողովում։ Հանձնաժողովի անդամ ընդգրկվելու նպատակով գնահատողների ինքնակարգավորվող կազմակերպությունների կողմից գնահատողներ չառաջարկելու կամ առաջարկված գնահատողների քանակը երեքից պակաս լինելու դեպքում Կոմիտեն իր նախաձեռնությամբ հանձնաժողովում ընդգրկում է այլ գնահատողներ՝ պահպանելով 8-րդ և 10-րդ կետերի պահանջները։

Այս առումով հարկ ենք համարում նշել, որ Նախագծին կից ներկայացված հավելվածի 9-րդ կետում անհրաժեշտ է հստակեցնել այն հարցը, թե որ իրավական ակտի 8-րդ և 10-րդ կետերի մասին է խոսքը:

Բացի այդ, Նախագծին կից ներկայացված հավելվածի 9-րդ կետով նշվում է, որ Հանձնաժողովի անդամ ընդգրկվելու նպատակով գնահատողների ինքնակարգավորվող կազմակերպությունների կողմից գնահատողներ չառաջարկելու կամ առաջարկված գնահատողների քանակը երեքից պակաս լինելու դեպքում Կոմիտեն իր նախաձեռնությամբ հանձնաժողովում ընդգրկում է այլ գնահատողներ:

Այս առումով հարկ ենք համարում նշել, որ «Գնահատման գործունեության մասին» օրենքի 23-րդ հոդվածի 2-րդ մասի 1-ին կետի համաձայն՝ Մասնագիտական հանձնաժողովի կազմում ընդգրկվում են լիազոր մարմնի երկու ներկայացուցիչ և նվազագույնը հինգ տարվա գնահատողի աշխատանքային փորձ ունեցող առնվազն հինգ գնահատող` իրենց համաձայնությամբ՝ առնվազն մեկ տարի ժամկետով։ Գնահատողների ինքնակարգավորվող կազմակերպություններից յուրաքանչյուրը մասնագիտական հանձնաժողովում ընդգրկվելու նպատակով կարող է առաջարկել մեկ գնահատողի թեկնածություն, որը նույն մասի պահանջները բավարարելու դեպքում ընդգրկվում է մասնագիտական հանձնաժողովում։ 
«Գնահատման գործունեության մասին» օրենքի 27-րդ հոդվածի 2-րդ մասի 6-րդ կետի համաձայն՝ Գնահատողների ինքնակարգավորվող կազմակերպությունը պարտավոր է՝ մինչև յուրաքանչյուր տարվա նոյեմբերի 1-ը լիազոր մարմին ներկայացնել իր անդամ գնահատողների թեկնածությունները հաջորդ տարվա որակավորման և մասնագիտական հանձնաժողովներում ընդգրկվելու նպատակով:

Տվյալ պարագայում նկատի ունենալով վերոգրյալը՝ Նախագծին կից ներկայացված հավելվածի 9-րդ կետում պարզաբանման և հստակեցման կարիք ունի այն հարցը, թե առաջարկված գնահատողների քանակը երեքից պակաս լինելու պայմանը վերաբերվում է բոլոր գնահատողների ինքնակարգավորվող կազմակերպությունների կողմից առաջարկված թեկնածուներին, թե յուրաքանչյուր կազմակերպությանը՝ նկատի ունենալով «Գնահատման գործունեության մասին» օրենքի 23-րդ հոդվածում ամրագրված կարգավորումները, համաձայն որոնց՝ գնահատողների ինքնակարգավորվող կազմակերպություններից յուրաքանչյուրը մասնագիտական հանձնաժողովում ընդգրկվելու նպատակով կարող է առաջարկել մեկ գնահատողի թեկնածություն:

Բացի այդ, Նախագծին կից ներկայացված հավելվածի 9-րդ կետով Կոմիտեին վերապահվող իրավասությունն անհրաժեշտ է դիտարկել սույն եզրակացության 4-րդ կետում ներկայացված դիտողությունների համատեքստում:
	Ընդունվել է:
Հավելվածի 9-րդ կետում կատարվել է լրացում:

Չի ընդունվել:

Հավելվածի 9-րդ կետը հստակեցման անհրաժեշտություն չունի: Քանի որ հիշյալ կետում հստակ նշվում է, որ «Գնահատողների ինքնակարգավորվող կազմակերպություններից յուրաքանչյուրը մասնագիտական հանձնաժողովում ընդգրկվելու նպատակով Օրենքի 27-րդ հոդվածի 2-րդ մասի 6-րդ կետով սահմանված ժամկետում կարող է առաջարկել մեկ գնահատողի թեկնածություն, որը 8-րդ կետով սահմանված պահանջները բավարարելու դեպքում ընդգրկվում է մասնագիտական հանձնաժողովում։», դրույթից պարզ է դառնում, որ խոսքը վերաբերում է գնահատողների ինքնակարգավորվող բոլոր կազմակերպությունների ներկայացրած առաջարկություններին: Եթե ներկայացվել է 3-ից պակաս թեկնածություն, ապա պակաս ներկայացված մասով նշանակում կատարում է լիազոր մարմինը:
   Մնացած մասով դիտարկումներ ներկայացված են 4-րդ կետին ի պատասխան:

	7. Նախագծին կից ներկայացված հավելվածի 10-րդ կետով առաջարկվում է նախատեսել այն պահանջները, որոնց առկայության դեպքում անձը չի կարող լինել Հանձնաժողովի անդամ:

Այս առումով հարկ ենք համարում նշել, որ Նախագծին կից ներկայացված հավելվածի 10-րդ կետով սահմանված պահանջները «Գնահատման գործունեության մասին» օրենքով ամրագրված չեն, մինչդեռ հիշյալ կարգավորումները հանդիսանում են օրենքի կարգավորման առարկա: Տվյալ պարագայում նկատի ունենալով այն հանգամանքը, որ Նախագծով նախատեսվում է հաստատել Հանձնաժողովի կանոնադրությունը՝ գործունեության կարգը՝ հարկ ենք համարում նշել, որ Նախագծին կից ներկայացված հավելվածի 10-րդ կետում ամրագրված կարգավորումն անհրաժեշտ է վերանայել:

Նույն դիտարկումը վերաբերելի է նաև Հավելվածի 11-րդ կետին:
	Չի ընդունվել:
Հավելվածի 10-րդ կետով նախատեսված պահանջները բացառապես օրենքով կարգավորելու վերաբերյալ կարծիքը հիմնավորման կարիք ունի: Օրենքով Կառավարությունը լիազորվել է սահմանելու կանոնադրություն: Կանոնադրությունը մշակվել է հիմք ընդունելով Օրենքի պահանջները և ընդհանուր իմաստը:


	8. Նախագծին կից ներկայացված հավելվածի 13-րդ կետի 2-րդ ենթակետով առաջարկվում է նախատեսել, որ Հանձնաժողովը իրականացնում է հսկողություն գնահատման կազմակերպությունների և գնահատողների կողմից Օրենքի,  գնահատման ստանդարտների և օրենսդրությամբ սահմանված կարգերի, նորմատիվ իրավական ակտերի պահանջների կատարման նկատմամբ, այդ թվում՝ կատարում է գնահատման հաշվետվությունների մասնագիտական ուսումնասիրությունները, արդյունքում հայտնաբերելով Օրենքի 23-րդ հոդվածի 2-րդ մասի 6-րդ և 7-րդ կետերով սահմանված խախտումները և տարանջատելով դրանք:

Այս առումով հարկ ենք համարում նշել, որ Նախագծին կից ներկայացված հավելվածի 13-րդ կետի 2-րդ ենթակետում անհրաժեշտ է վերանայել Օրենքի 23-րդ հոդվածի 2-րդ մասի 6-րդ կետին կատարված հղումը՝ նկատի ունենալով այն հանգամանքը, որ Նախագծին կից ներկայացված հավելվածի 13-րդ կետի 2-րդ ենթակետով նշվում է Օրենքի 23-րդ հոդվածի 2-րդ մասի 6-րդ կետով սահմանված խախտումները հայտնաբերելու մասին, մինչդեռ հիշյալ կետում նման կարգավորումներ նախատեսված չեն:
	Ընդունվել է:
   13-րդ կետում 23-րդ հոդվածի 2-րդ մասին հղումը փոխարինվել է 22-րդ հոդվածի 1-ին մասով:

	9. Նախագծին կից ներկայացված հավելվածի 21-րդ կետով առաջարկվում է նախատեսել, որ Հանձնաժողովի անդամ հանդիսացող գնահատողը չի կարող մասնակցել հանձնաժողովի աշխատանքներին, եթե հանձնաժողովի նիստի քննարկվող հարցը վերաբերում է իր կողմից իրականացված գնահատմանը կամ եթե պարզվում է, որ ստուգման գործընթացում ներգրավված է իր հիմնադրած կամ բաժնեմաս (փայաբաժին) ունեցող կազմակերպություն, կամ կազմակերպության աշխատակից, կամ տվյալ ընթացակարգում ներգրավված է իրեն մերձավոր ազգակցությամբ կամ խնամիությամբ կապված անձ (ծնող, ամուսին, երեխա, եղբայր, քույր, ինչպես նաև ամուսնու ծնող, երեխա, եղբայր կամ քույր) կամ այդ անձի հիմնադրած կամ բաժնեմաս (փայաբաժին) ունեցող կազմակերպություն: 

Այս առումով հարկ ենք համարում նշել, որ Նախագծին կից ներկայացված հավելվածի 21-րդ կետում ամրագրված կարգավորումն անհրաժեշտ է վերանայել, խմբագրել և հստակեցնել, մասնավորապես հիշյալ կետում անհրաժեշտ է վերանայել և հստակեցնել «բաժնեմաս (փայաբաժին) ունեցող կազմակերպություն» ձևակերպումը:

Միևնույն ժամանակ, Նախագծին կից ներկայացված հավելվածի 21-րդ կետում նշված մերձավոր ազգականների շրջանակն առաջարկում ենք համապատասխանեցնել Հայաստանի Հանրապետության ընտանեկան օրենսգրքում ամրագրված կարգավորումներին:
	Ընդունվել է:
  Նախագծի 21-րդ կետում հղում է կատարվել օրենքի 19-րդ հոդվածին, որով կարգավորվում են հիշյալ իրավահարաբերությունները:



	6. ՀՀ վարչապետի աշխատակազմի տեսչական մարմինների աշխատանքների համակարգման գրասենյակ
	12.04.2022 թ.
N /48.56/11430-2022

	Առաջարկություններ և առարկություններ չկան:
	


* Ծանոթություն 05.04.2022 թ. N ՍԹ/3030-2022 գրությամբ ներկայացված «Գնահատման մասնագիտական հանձնաժողովի կանոնադրությունը սահմանելու մասին» ՀՀ կառավարության որոշման նախագծի վերաբերյալ Քաղաքաշինության կոմիտեից կարծիք չենք ստացել:

